
Una fromiga si nci apicat in s'oru de una funtana e 

narat :- ita sidia(assetata) chi seu, ollu bufai unu pagu 

de acua frisca. 

Pròpriu candu est bufendi, nci arruet a moddi de s'abba 

de sa funtana e sa currenti nci dda pigat. 

Agitòriu, agitòriu, agiuimi – abòghinat sa fromiga. 

In cue però est colande una culumba chi intendet sas 

boghes de sa fromiga, la biet, tando leat unu frustigu 

dae terra nche lu imbolat e narat a sa fromiga:- agantza 

custu lestra lestra non timas ca sinono ses pèrdia. 

Sa fromiga afunterat su frustigu e resurtat a nche 

bessire dae s'abba e narat a sa culumba: - gràtzias, 

m'apo ammentare semper de custa òpera bona chi as 

fatu, m'as salvadu sa vida. Mi nd'apo ammentare pro 

cantu campo. 

Sa culumba si nche bolat subra de un'àrbure, carchi ora 

prus a tardu, in su buscu bi colat unu catzadore chi est 

in chirca de puzones, tenet una rete e su fusile. 

Su catzadore abàidat a un'ala e a s'àtera e cando biet sa 

culumba pigat sa mira pro l'isparare. Sa fromiga però li 

mòssigat su cambutzu e issu abòghinat: - ahia ahia 

maladitu boge! 

Su corpu de su fusile partit però mancu male ferit in 

ària e sa culumba bolat sana e salva torrande gràtzias a 

sa fromiga. 

 


